
　〈寧都石城皓不肯降潜從長汀募兵数千人與子敏死戰賊退捷聞借𥙷承信郎休兵積榖㓂復攻寧都〉

　〈一戰克之帥守列奏授承信郎石城武尉遷寧都廵檢以子敏貴贈武義大夫〉陳敏〈精騎射擢閣門〉

　〈祗候時閩地多㓂敏為綂制分兵要害贑州齊　據城叛敏聞之曰贑兵精勁善走險遂不俟命領所部〉

　〈馳七日徑抵贑圍城踰月將兵破之累功封武功縣男高宗見其狀貌魁岸除破敵軍綂制嘗駐兵高郵〉

　〈屡敗金人歷光州觀察使以疾終特贈慶遠軍承宣使〉

元劉古潭〈元杰倜儻有噐識弱年嘗遇異人授以青烏術兼占風角旣壮解兵法至正十二年四方〉

　〈干戈雲擾憤然起義兵伏邑氓於通天寨據險守之賊攻四旬不破衆心𠋣重入　國朝厥孫銘安收集〉

　〈從軍有功陞寧都衛管軍百户調山東德州衛右所世襲迄今弗替以上俱見郡縣舊志〉

　　貞烈

　贛縣

